
Rettleiing til berekningsgrunnlag for inntektsrammer 2019 
Denne rettleiinga beskriv kva data frå den økonomiske og tekniske rapporteringa (eRapp) som nyttast 
til fastsetting av inntektsrammer for 2019.  

Forskrift om kontroll av nettvirksomhet1 beskriv korleis berekningsgrunnlaget for inntektsrammene 
skal fastsettast. 

Her forklarer vi kvar dei ulike dataene er henta frå, og kva dei skal brukast til. Vi bruker skjermbilete 
frå eRapp for å illustrera kvar størrelsane er henta frå. Desse skjermbilda er berre eksempel, og vil 
ikkje spegle verdiar som NVE har registrert for eit selskap.  

Vi ser først på kostnadane som inngår i selskapa sine kostnadsgrunnlag. Deretter ser vi på variablane 
som inngår i fastsetting av kostnadsnorm. Variablar på geografiske rammevilkår og frå TEK er ikkje 
omtalt i dette notatet.  

1. Data som skal inngå i kostnadsgrunnlaget 

Vi baserer nettselskapa sine kostnadsgrunnlag for 2019 på deira eigne drifts- og 
vedlikehaldskostnadar, avskrivingar, bokførte verdiar på nettkapital per 31.12, nettap, utbetalingar for 
svært langvarige avbrot og faktiske KILE-beløp frå regnskapsåret 2017, jf. forskrift om kontroll av 
nettverksemd § 8-1. 

1.1 Resultatskjema og note 13: Drifts- og vedlikehaldskostnadar og avskrivingar  

Resultatskjemaet i eRapp inneheld dei kostnadspostane som vert lagt til grunn når selskapet sine 
drifts- og vedlikehaldskostnadar og avskrivingar skal bereknast. Frå og med inntektsrammene for 2016 
nyttar vi årlige observasjonar av lønn, mens inflasjonsjusterte pensjonskostnadar inngår som eit 
gjennomsnitt over fleire år. Lønn og pensjonar hentar vi difor frå note 13.  

Informasjonen som nyttast frå resultatskjemaet er markert i biletet under: 

                                                      
1 Forskrift av 11.3.1999 nr 302 om økonomisk og teknisk rapportering, inntektsramme for nettvirksomheten og 
tariffer 

Eksempel frå eRapp 

Post 391 (andre driftsinntekter) vert trekt frå kostnadsgrunnlaget både i inntektsrammeberekninga og i 
grunnlaget for dei samanliknande analysane. 

Lønn og pensjonskostnadar hentar vi frå note 13, som vist under: 

Eksempel frå eRapp 

Lønnskostnadane som inngår i drifts- og vedlikehaldskostnadane vert:  

Lønn og andre personalkostnader ekskl. pensjon periodisert 
- Herav aktivering av egne lønnskostnader 
+ Pensjonskostnader periodisert 
+ Pensjonskostnader (estimatavvik) ført mot egenkapital 
+ Pensjonskostnader (implementering) ført mot egenkapital 

Dei tre siste kostnadselementa er ikkje årlege observasjonar, men eit snitt over dei siste fem åra. Som 
føreslått i NVE høringsdokument 2015:4 er observasjonane for pensjonskostnadar for åra 2010-2013 
erstatta med eit snitt over åra 2007-2013. 

1.2 Balanseskjemaet: Avkastingsgrunnlaget 

Vi nyttar opplysningar frå balanseskjemaet til å bestemma selskapa sitt avkastingsgrunnlag. I 
skjermbiletet under viser vi dei postane som inngår i avkastingsgrunnlaget. Vi summerer dei merka 
postane, og legg til 1 prosent for arbeidskapital jf. forskrift om kontroll av nettverksemd § 8-1 bokstav 
c. 

http://publikasjoner.nve.no/hoeringsdokument/2015/hoeringsdokument2015_04.pdf


Side
4

Eksempel fråeRapp

1.3 Note 11: Nettap

Informasjon om det fysiske nettapet hentar vi frå note 11. Tapet multipliserer vi med ein referansepris
på kraft for å berekne nettapskostnaden som vert inkludert i kostnadsgrunnlaget, jf. forskrift om
kontroll av nettverksemd § 8-4.

Eksempel fråeRapp

1.4 Vedlegg K: KILE 

KILE-beløpa hentar vi frå vedlegg K. Nokre selskap har også korrigert ordinær KILE. KILE-beløpet 
som brukast i kostnadsgrunnlaget er «Sum KILE» i biletet under, fråtrekt eventuell «Korrigert ordinær 
KILE». 

 
Eksempel frå eRapp 

KILE frå individuelle avtaler og kostnadar ved svært langvarige avbrot er ikkje inkludert i faktisk 
KILE. «Sum svært langvarige avbrudd» kjem inn i kostnadsgrunnlaget gjennom note 14, «Andre 
driftskostnader», som vert overført til post 600 i resultatskjemaet. 

 
Eksempel frå eRapp 

2 Data som inngår i berekninga av kostnadsnormen 

2.1 Note 17B: Tilskuddsfinansierte anlegg 

Kostnadar knytt til tilskudds-/anleggsbidragsfinansiert kapital inngår ikkje i kostnadsgrunnlaget, men 
inngår i dei samanliknande analysane. Under viser vi skjermbilete frå note 17B, og vi har markert 
informasjonen som vert brukt.  

 

Eksempel frå eRapp 

2.2 Note 1.5: Tal på abonnentar 

Tal på abonnentar vert brukt som ein oppgåve i modellen for lokalt distribusjonsnett. Informasjon om 
dette hentar vi frå note 1.5 i eRapp. Vi presiserar at det er tal på aktive abonnement per 31.12 som skal 
vera rapportert i denne nota.  

Eksempel frå eRapp 

2.3 Vedlegg H: km nett og stasjoner med fordelingstransformatorar 

Sum km høgspent nett og tal på stasjonar med fordelingstransformatorar pr. 31.12. ser vi på som 
oppgåver i modellen for lokalt distribusjonsnett. Verdiane hentar vi frå vedlegg H. Vi nyttar også 
verdiane frå vedlegg H til å berekne del sjøkabel og jordkabel, som vi nytter i 
rammevilkårskorrigeringa (trinn 2). 

Eksempel frå eRapp 

3 Data som ikkje inngår i dei samanliknande analysane 

3.1 Vedlegg M: Utredningsansvar og KDS 

Summen av meirkostnadar i samband med utredningsansvar og meirkostnader i samband med KDS- 
funksjonen vert trekt frå totalkostnadane som inngår i dei samanliknande analysane for regionalnettet. 

 
Eksempel frå eRapp 

